
هەســتی  مــرۆڤ  ئایــا   
بەڵــێ  دەڵێــن،  زانایــان  هەیــە؟  شەشــەمی 

مــرۆڤ دەتوانێت كــە درك بە كایە موگناتیســییەكەی 
 Sixth شەشــەم  هەســتی  زاراوەی  بــكات.  زەوی 

sense هێشتا جێگیر نەبووە لە لیستی 5 هەستە 
ناســراوەكانی مرۆڤكــە بریتیــن لــە هەســتی 

بینیــن، بیســتن، بۆنكــردن، چێژكــردن، 
بەركەوتــن  هەســتی  لەگــەڵ 
لــە  پێشــبینیكردن   .Touch

 Extrasensory ســەرووی سروشــتدا
تــرە  ناوێكــی   perception

كــە  شەشــەم  هەســتی  بــۆ 
چەندیــن  لایــەن  لــە  هێشــتا 
ناوەنــدی زانســتییەوە نــەك 
نەكــراوە،  جێگیــر  هــەر 
بڕواپێكراویــش  بەڵكــو 
ئەمەشــدا،  لەگــەڵ  نییــە. 
لێكۆڵەرێكــی ئەمەریكــی بە 

 Joe نــاوی جــۆ كیرچفینــك
پەیمانــگای  لــە   Kirschvink

تەكنەلۆژیــای كالیفۆرنیــا دەڵێــت كــە 
مــرۆڤ هەســتی شەشــەمی هەیە بــەوەی كە 

بە شێوەیەكی ناگەهانە توانای درككردنی بە كایەكانی 
موگناتیســی زەوییــەوە هەیــە. ئــەم زانایــە لــە تیــۆری 
دووەمیدا پێی وایە كە خانەكانی وەرگر یان هەستكردن 

بــە چالاكــی یــان كایــەی موگناتیســی بــە نــاوی 
ســایتۆكرۆم Cytochrome لە چاودا بەرپرسن لە 
هەســتی شەشــەم كە وەكــو میلەكانــی قیبلەنما 
كاردەكــەن، هەروەها جەختــی كردەوە كە زۆر لە 
تێبینییەكان لەسەر نەخشەی كارەبایی مێشكدا 
EEG بــەدی كــران لەكاتی ســووڕانی كایەی 

موگناتیسی زەویدا. لە لێكۆڵینەوەیەكی ساڵی 
2016 دا هاتووە كە شیردەرەكانی وەكو سەگ، 
رێــوی، گــورگ، ورچ و چەند ئاژەڵێكی دیكە 
خانەی هەســتیاریان بە چاڵاكی موگناتیسی لە 

تۆڕەی چاودا هەیە.

هەستی شەشەم چییە، 
ئایا مرۆڤ هەستی 

شەشەمی هەیە؟

هۆكاری زیادبوونی كێش 
لە قۆناغی باڵغبووندا

ئایا ئەمبولانسەكان 
سەرچاوەی گواستنەوەی 

بەكتریان؟
  ئۆتۆمبێلی ئەمبولانس لەوانەیە ببێتە ســەرچاوەی 
گواســتنەوەی بەكتریــای زیانبەخــش بــۆ كەســانی 
نــاو ئەمبولانــس لــە نەخــۆش و هاوڕاكانــی نەخۆش 
و ســتافی پزیشــكی. ئالوودەبوونــی دەســتەكان بــەم 
بەكتریایانە ســەرچاوەی سەرەكی گواستنەوەیە، ئەم 
جۆرانــەی بەكتریــا هەندێك جار بەرگــری بەرانبەر 
 Antibiotics بــە زۆربــەی دەرمانــە دژەژییــەكان
دەنوێنــن. لــەو لێكۆڵینەوەیەی كە لــە گۆڤارێكی 
ئەمریكــی تایبەت بــە هەوكردنەكان بڵاوكراوەتەوە 
هاتــووە كــە پــاش چەندیــن جــار شــیكردنەوە لــە 
زۆربــەی ئەمبولانســەكاندا 6 خــاڵ تۆماركراون 
كــە رۆڵیــان هەیــە لــە گواســتنەوەی میكــرۆب 
خــاڵ  ڤایرۆســەكان، 2  بەكتریــا و  بەتایبەتــی 
خاڵیــش   4 و  شــوفێر  كابینــەی  كەوتوونەتــە 
كەوتوونەتە پشتەوەی ئەمبیولانس یان شوێنی 
گواســتنەوەی نەخۆش. زیاترین میكرۆب لەم 
شــوێنانە جێگیر دەبێت: ســتێرنی ئەمبولانس، 
پشــتەوەی  دەرگای  ژوورەوەی  دەســكی 

نەخــۆش  )نەقالــەی(  دەســكی  ئەمبیولانــس، 
Stretcher. زوو زوو شووشتنی دەستەكان بە ئاو 

 Alcoholic gel وســابوون یــان جێلــی ئەلكهولــی
یەكێكــە لــە هەنــگاوە گرنگــەكان بــۆ رێگریكردن لە 

گواســتنەوەی میكرۆب هــاوكات لەگەڵ پاككردنەوەی 
دەســكی دەرگا و كابینــەی ئەمبولانــس بــە گیــراوەی 

تایبەتــی نەهێشــتنی میكــرۆب رۆڵــی گرنگــی هەیــە بۆ 
رێگرتن لە گواستنەوەی میكرۆبەكان.

67 ژمارە )1095(  2016/10/24

تی
وس
ندر
تە

 ،Puberty كــە نەوجــەوان دەگاتــە تەمەنــی باڵغبــوون  
كــوڕ، یــان كــچ بڕێكــی كەمتــری وزە ســەرف دەكات، 
ئــەم گۆڕانــە بــە خێرایــی روودەدات، ئەمــە بــە پێــی 
لێكۆڵینەوەیەكــی نــوێ. لــە لێكۆڵینەوەكاندا هاتووە كە 
نەوجەوانێــك لــە تەمەنی 15ســاڵیدا بەگشــتی 400-
بەكاردێنێــت  كەمتــر  رۆژێكــدا  لــە  كالــۆری   500
یــان ســەرف دەكات بــە بــەراورد لەگــەڵ ئەوكاتــەی 
كــە تەمەنــی 10 ســاڵ بــوو، چونكــە لــەم تەمەنەدا 
لــەش لــە قۆناغی خێــرای گەشــەكردندایە و زیاتر 

وزە ســەرف دەكات بۆیــە كێشــی زیــاد نــاكات. 
نەوجەوانــان لەگەڵ گەیشــتنیان بــە قۆناغی 
باڵغبــوون كەمتــر مەشــقی وەرزشــی ئەنجــام 
كالــۆری،  ســەرفكردنیكەمتری  واتــە  دەدەن، 
ئەمەش هۆكارێكی هاندەرە بۆ زیادبوونی كێش 
و قەڵــەوی بەتایبەتــی لــە كچــدا. بــە هەرحاڵ، 

لەگەڵ گەیشــتن بە تەمەنی 16ســاڵیدا، ئاســتی 
بەرزدەبێتــەوە.  دووبــارە  وزە  ســەرفكردنی 

راپۆرتەكانــی  گوێــرەی  بــە 
تەندروســتیی  رێكخــراوی 
جیهانــی WHO، قەڵەوی 
و  منداڵــی  تەمەنــی  لــە 
باڵغبوونــدا  قۆناغــی  لــە 
مەســەلەیەكی  بۆتــە 
گرنــگ لــە ســەدەی 21 
دا، هەروەهــا ئامــاژە بەوە 
دەكرێــت كە ئەگــەر زۆرە 
قەڵەوی لــەم تەمەنەدا بۆ 
چەندیــن ســاڵی دواتر هەر 
گرفتــی  و  بێــت  بــەردەوام 
پەیدابــكات.  تەندروســتی 

كــە  روونكراوەتــەوە  ئەمــەش 
زیادبوونــی كێــش و قەڵــەوی 

لــە تەمەنی هــەرزەكاری و قۆناغی 
بــە  هەیــە  باڵغبوونداپێوەنــدی 
تووشبوون بە نەخۆشی شەكرە.

ئازاری باسك و مەچەك 
لە یاریی تێنسی سەر زەوی

زیــاد خواردنی شــەكر 
فركتــۆزی    شــەكری  جــۆری  لــە  بەتایبەتــی 

Fructose نــاو خواردنــەوە گازدار و كاربۆنكراوەكانــی وەكــو 
ســۆدا پێوەندی هەیە بە زیادبوونی كێشــی لەش و زیادبوونی 
بەرگــری خانەكانــی لەش بەرانبــەر بە هۆرمۆنی ئینســولین 
Insulin resistance، ئەمانــەش هانــدەرن بۆ تووشــبوون بە 
نەخۆشــی شــەكرە. هۆرمۆنی ئینســولین كلیلی رێكخســتنی 
ئاستی شەكری خوێنە پاش خواردن. بەرگری خانەكانی لەش 
بەرانبەر بە ئینسولین یەكێكە لە گۆڕانە زووەكان كە رێگا بۆ 
نەخۆشی شەكرە خۆش دەكات. هۆكاری پەیدابوونی بەرگری 
بەرانبەر بە هۆرمۆنی ئینسولین دەگەڕێتەوە بۆ كۆبوونەوەی 
بــڕی زیــادی شــەكر لــە جگــەردا نــەك زیــاد كۆبوونــەوەی 
چــەوری لــە جگــەردا. لێكۆڵینــەوەكان جەخت لــەوە دەكەنەوە 

ئایا بە زیاد خواردنی 
شەكر دوچاری 
نەخۆشی شەكرە 
دەبیت؟

 ســتایلی یاریكــردن، چۆنیەتی بەكارهێنانی دەســت بۆ 
گرتنــی راكێــت و لێدانــی تۆپــی زەرد، جــۆری راكێت، 
ئەمانــە هەموویــان لەوانەیــە كــە هۆكار بن بــۆ ئازار لە 
باســك و مەچەكــدا پــاش هــەر گێمێكی تێنســی ســەر 
زەوی. لەگەڵ هەر جارێك لێدانی تۆپی تێنسدا، گروپێك 
ماســوولكەی قــۆڵ بەشــدار دەبــن بــۆ كۆنتڕۆڵكردنــی 
جوولەی باســك و مەچەك و دەســتدا. زیاد بەكارهێنانی 
راكێــت  نادروســتی  بەكارهێنانــی  مەچــەك،  و  باســك 
و گرتنــی بــە فشــاری زۆرەوە و لێدانــی تۆپــی تێنــس 
بــە تونــدی هــۆكاری ســەرەكین لەپاڵ ئازاری باســك و 
مەچەكــدا كــە دەبێتــە 

ئەگەری فشــار خســتنە ســەر ماســوولكە و ژێیەكانی 
بچووكــی  دڕانــی  ئەگــەری  دەبێتــە  كــە  ماســوولكە 
ریشــاڵەكانی ماسوولكە Tears لەگەڵ هەوكردنی ژێی 
ماسوولكە Tendinitis كە هۆكارە بۆ ئازار. تەكنیكی 
هەڵــەی وەكــو دەســكی گــەورە یــان راكێتــی ســووك لە 
رووی كێشــەوە دەبێتە هۆی فشار لەسەر باسكدا، لێرەدا 
باسك و قۆڵ لەجیاتی راكێت هێدمەی لێدانی راكێتیان 
پێــدەگات.  زیانیــان  واتــە  هەڵیدەمــژن  و  بەردەكەوێــت 
ئــازار لــە باســكەوە دەســتپێدەكات و دەگاتــە مەچــەك، 
هــاوكات لەگــەڵ لاوازبوونی توانای گرتن بە دەســت و 
پەنجەكان، ئەمانە نیشانەی تایبەتن بە هەوكردنی ژێی 
ماســوولكەكان. هەندێك جار ئاوســان و ســووربوونەوەی 
لــە جومگــەی مەچەكــدا بــەدی دەكرێت لەگــەڵ ئازار 

لەكاتی تەوقەكردن و هەڵگرتنی تەنی قوڕس.

ئایا زیرەكیی منداڵ
لە دایك یان لە باوكەوەیە؟

  منــداڵ نیــوەی جینەكانــی لــە بــاوك و نیوەكەی تریش لــە جینەكانی 
دایكەوە وەردەگرێت، واتە بە یەكسانی، بەڵام هەرگیز مەرج نییە كە منداڵ 

وەكو باوكی یان وەكو دایكی هەمان ئاســتی زیرەكی هەبێت. گەلێك كەس هێشــتا 
بە تەواوی لەمە دڵنیا نین كە ئایا زیرەكیی منداڵ تەنیا لە دایكەوە بۆی دەگوازرێتەوە 

یــان لــە باوكــەوە؟ لــە نوێتریــن لێكۆڵینــەوەدا هاتووە كــە لەوانەیە جینەكانی دایك ئاســتی 
زیرەكیــی منــداڵ دیاربكــەن نــەك جینەكانــی باوك. ئەمە راســتییەكی زانســتییە كە ئاســتی 
زیرەكی كەوتۆتە سەر جینی X، ئافرەتیش 2 كرۆمۆسۆمی X ی هەیە واتە XX، كەچی 
پیاو تەنیا یەك كرۆمۆسۆمی X هەیە لەگەڵ كرۆمۆسۆمێكی Y كە پێوەندی بە ئاستی 

پێشــكەوتووەكانی  فرمانــە  نییــە.  زیرەكییــەوە 
)ئیــدراك( Cognitive لــە باوكەوە بۆ منداڵ 
دەگوازرێتــەوە، بــەڵام لەوانەیــە كــە لــە هــەر 
كاتێكدا بە شێوەیەكی ئۆتۆماتیكی ناچالاك 
یان)دیئاكتیــڤ( ببنــەوە، ئەمــە بە گوێرەی 
لێكۆڵینەوەكانــی زانكۆی واشــنتۆن. ئەمەش 
روونكراوەتــەوە كە گروپــی جینە بەمەرجەكان 
Conditioned genes تەنیا لەوكاتەدا چاڵاك 

دەبــن و كاردەكــەن كــە لــە دایكــەوە بــۆ منداڵ 
دەگوازرێنــەوە، لــە هەندێــك حاڵەتــی كەمدا 
لــە باوكــەوە دەگوازرێنــەوە. زانــاكان پێیان 
وایــە كــە زیرەكــی بە رێگای ئــەم جینانە 
لــە دایكــەوە بــۆ منــداڵ دەگوازرێتــەوە. 
ئەمــەش راســتییەكی تــرە كــە جینــەكان 
دیارناكــەن،  منــداڵ  زیرەكیــی  بەتەنیــا 
بەڵكــو تەنیــا 40-60%ی زیرەكی منداڵ 
بــۆ جینەكانی دایــك و باوك دەگەڕێتەوە، 
رێژەكــەی تــری زیرەكــی دەگەڕێتــەوە بۆ 

.Environment كاریگەریی دەوروبەر

كــە بــڕی زیــاد لــە شــەكری فركتــۆز جگــە لــە پەیداكردنی 
بەرگــری بەرانبەر بە ئینســولین، هــۆكارە بۆ گەلێك گرفتی 
پەیوەســت بــە میتابۆلیــزم Metabolic syndrome وەكــو 
كۆبوونەوەی بڕی زیادی چەوری لە جگەردا، بەرزبوونەوەی 
پەســتانی خوێــن، كۆبوونــەوەی چەوری لــە دەوری كەمەردا، 
و  ســیانییەكان  ئاســتی چــەوری گلیســریدە  بەرزبوونــەوەی 

دابەزینی ئاستی كۆلیستیرۆلی باش HDL لە خوێندا. زوو 
دەستنیشــانكردنی گرفتەكانــی میتابۆلیــزم گرنگــی زۆری 
هەیــە بــۆ هەرچی زووتر رێگرتن لە تووشــبوون بە نەخۆشــی 
شەكرە و ئاڵۆزییەكانی تر، بۆ نموونە گۆڕینی ستایلی ژیان 
لە گۆڕینی خۆراك و ئەنجامدانی مەشقی وەرزشی رۆژانە، 

هەروەها كۆنتڕۆڵكردنی كێشی لەش.

